
Наврўз том маънода янги-
ланиш ва ободлик фасли. 

Байрам арафасида вилоятимиз-
даги қатор иншоотлар қуриб 
битказилди. Жумладан, маҳалла 
тизими ходимларининг касб бай-
рами муносабати билан Зангиота 
тумани, “Назарбек” маҳалласи-
нинг янги идораси фойдаланиш-
га топширилди. Бинонинг очи-
лиш маросимида вилоят ҳокими 
Даврон Ҳидоятов қатнашди.

ҲАҚСЕВАР ОНА ЮРТ, МАНГУ БЎЛ ОБОД!

Эй, умри азиз...

Бошқа кўп ҳамкасбларим қатори, 
мен ҳам саёҳатга чиқишни хуш кўра-
ман. Журналистикада нималаргадир 
эришган бўлсам, бу муваффақиятимда 
сайру саёҳатлар чоғи кўрган-кечирган-
ларим, эшитган-уққанларим, кейинча-
лик дўстлашиб кетган қадрдонларим-
нинг ҳам ҳиссаси бор, албатта.

Довонда машина бузилиб қолиши 
ҳеч гап эмас, поездда ёки меҳмонхона-
да тўнкатабиат бир киши билан шерик 
бўлиб қолсангиз, эрталабгача тоқат қи-

лишга тўғри келади. Ўзингиз унча иста-
май борган зиёфатда кайфи тароқ бир 
«мухлис» ёнингизга ўтириб олиб, кай-
фиятингизни эговлай бошлайди. Туриб 
кетишнинг иложи йўқ, чунки сизга ил-
тифот қилаяпти. Ижодкор шундай ҳо-
латлардан ҳам ўринли фойдаланиши, 
ён дафтарига бир нималарни қоралаб 
қўйиши керак бўлади.

Бир йили Шавкат Раҳмон, Турсун-
бой Адашбоев ва мен Арслонбобга 
саё ҳат қилдик. Турсунбой аканинг 

«Арс лонбоб шаршараси» номли ки-
тобида тасвирланган сўлим табиат 
манзараларини, чунончи, ўша машҳур 
шаршарани кўзим билан кўрдим. Ўр-
мон хўжалигида ишлайдиган, адаби-
ётга, шеъриятга меҳр қўйган инсонлар 
билан танишдик. Ўшанда Шавкат бу-
тунлай бошқача, кўзларида бошқача 
бир нур, ифода билан шеърлар ўқига-
ни, қуёш тоғлар орасидан қандай мўра-
лашини кўриш учун туни билан мижжа 
қоқмай ўтиргани ёдимда қолган. 4

Бўка туманидаги "Равот" 
фуқаролар йиғинида эса 
маҳалла гузари иш бошлади. 
Эндиликда гузарда маҳалла 
идораси, тикувчилик цехи, 
гўзаллик салони, озиқ-овқат 
ҳамда қурилиш моллари 

дўконлари аҳолига хизмат 
кўрсатади.

– Маҳалламиз туман мар-
казидан йигирма чақирим 
нарида жойлашган, – дей-
ди раиса Саври Эргашова. 
– Маҳалла биноси йўқлиги 

боис ҳудудимиздаги мактаб 
хоналаридан бирида ўтирар-
дик. Ўтган йили маҳаллий 
тадбиркор гузар қуриш истаги 
борлигини билдирди. Туман 
ҳокими қарори билан 10 сотих 
ер майдони ажратилди. Дав-
лат шериклиги аосида бунёд 
этилган мас кан маҳалламиз 
чиройига чирой қўшмоқда.

Дарҳақиқат, икки мингдан 
зиёд аҳоли эндиликда озиқ-
овқат ва қурилиш молларини 
туман марказидан харид қи-
лиш учун сарсон бўлмайди. 
Қолаверса, гўзаллик салони, 
тикувчилик цехининг очилиши 
хотин-қизларимизга қулайлик 
яратади.

Нигора ЎРОЛОВА
/Тошкент ҳақиқати/

Бирдамлик, ўзаро ҳам-
жиҳатликни янада мус-
таҳкамлаш мақсадида 
ўт казилган шодиёнада ма-
даният ходимлари, санъ-
ат мактаблари ўқувчилари 
томонидан тайёрлаб ке-
линган лапарлар, халқ қў-
шиқлари ҳамда турли саҳ-
на кўриниш лари намойиш 
этилди. Дошқозонда пиша-
ётган сумалак, хонанда-
ларнинг куй-қўшиқлари эса 
барчанинг қалбига ўзгача 
қувонч олиб кирди.

– Вилоятимиз аҳли учун 
бу йилги Наврўзнинг шукуҳи 
ўзгача, – дейди “Маънави-
ят ва маърифат” маркази 
вилоят бўлими раҳбари 
Ирода Муҳаммадазизова. 
– Сабаби, байрам арафаси-
да Президентимиз вилояти-

мизга келиб, ҳудудларимиз 
равнақи, аҳоли фаровонли-
гига хизмат қиладиган жуда 
катта ислоҳотларга, таъбир 
жоиз бўлса, оқ фотиҳа бе-
риб кетдилар. Барчамизни 
бир мақсад йўлида бир-
лашишга даъват этдилар. 
Бизнинг бу галги сумалак 
сайлимиз аввалгиларидан 
фарқли бўлди: кун давоми-
да вилоятимиз фаоллари, 
депутатлар, ташкилот раҳ-
барлари дошқозон атрофи-
га жамулжам бўлиб, вилоя-
тимизга равнақ, бошлаган 
ишларга унум ва барака 
тилашди.

Суҳробжон САДИРОВ
/Тошкент ҳақиқати/

Аброр ЭСОНОВ
олган суратлар

Куни кеча Қибрай туманида жойлашган 
“Дўрмон” маданият марказида респуб

лика “Маънавият ва маърифат” маркази ви-
лоят бўлими ташаббуси билан сумалак сайли 
ташкил этилди.

Ушбу маҳаллада ИИБ 
бош лиғининг хизмат уйи 
ҳамда шу ерлик аҳоли муам-
молари ва мурожаатлари би-
лан ишловчи 3-сектор тезкор 
штаби ташкил этилиб, фао-
лият бошлади.

Маҳалланинг ижтимоий- 
иқтисодий аҳволини яхши-
лаш, ишсиз аҳоли бандли-
гини таъминлаш, Президент 
эътирозига сабаб бўлган 
ҳудудни ободонлаштириш 

борасида барча соҳалар му-
тасаддиларини (электр тар-
моғи, газ, йўл қурилиши ва 
ҳ.к.) жалб қилиш ишлари би-
лан шуғулланилмоқда.

Ҳозирда тезкор штабда 
барча соҳалар мутасаддила-
ри иш фаолиятини бошлади. 
Улар томонидан мурожаат-
ларни тегишлилиги бўйича 
қабул қилиб, тезкор ҳал этиш 
масаласи кўрилади. Хизмат 
уйига кўчиб ўтган 3-сектор 
бошлиғи барчасини шахсан 
назорат қилиб боради. Ҳу-
дудда 1 минг 15 та оила бў-
либ, 3 минг 119 аҳоли яшайди.

Белгиланган топшириқ-
лар бўйича “маҳаллабай” 
тизими асосида иш олиб бо-
рилмоқда.

А. МУСАЕВ,
ЎзА

Президентимиз Шавкат 
Мирзиёев жорий йилнинг 
18-19 март кунлари Тошкент 
вилоя тига қилган ташрифи 
давомида Чирчиқ шаҳрида-
ги "Ифтихор" маҳалласида 
яшовчи Азиза Алиқулова-
нинг 7 ёшли ўғли Ҳусанжон 
Атхамов ва қизи Фотима Ат-
хамова билан суҳбатлашиб, 
биргаликда эс далик учун су-
ратга тушган эди.

Наврўз байрами муноса-

бати билан вилоят ҳокими 
Даврон Ҳидоятов ушбу 
оила хонадонида меҳмон 
бўлди. Шундай шодиёна 
кунда уларни баҳор айёми 
билан табрик лаб, бир пиё-
ла чой устида дилдан суҳ-
батлашди.
Вилоят ҳокими давлати-

миз раҳбари номидан ои-
лага мебель, Ҳусанжонга 
эса Президент Шавкат Мир-
зиёев дастхати туширил-
ган фотопортретни тақдим 
этди. Шунингдек, болаларга 
компьютер жамланмаси ва 
спорт анжомлари ҳам совға 
қилинди.

Чирчиқлик  
7 ёшли Ҳусан-
жонга Прези-
дент дастхати 
туширилган, 
давлат раҳба-
ри билан бирга 
тушган сурати 
топширилди.

Давлатимиз раҳба-
ри вилоятимизга 
ташрифи давомида 
Чирчиқ шаҳридаги 
“Ифтихор” маҳалла-
сида бўлиб, кўп қа-
ватли уйларда яша-
ётган аҳоли билан 
суҳбатлашган эди.

Президентимиз 
Наврўз умумхалқ байрамига 

бағиш ланган тантанали маро-
симдаги табрик сўзида: “Бизнинг 

кучимиз – бирлик ва аҳилликда, бизнинг 
қудратимиз – меҳроқибат, ўзаро кўмак ва 

саховатда, бизнинг ютуғимиз – эртанги кун-
га бўлган юксак ишончимизда”, – деб таъки-
длади. Ҳеч муболағасиз айтиш мумкинки, 

асрлар оша безавол яшаб келаётган 
Наврўз фалсафаси ўзининг бутун 

маъномоҳияти билан мана шу 
фикр да тўлатўкис тажас-

сум топади!

Кучимиз –  аҳилликда,
қудратимиз – меҳр-оқибатда

Маµалла гузарли б´лди
Анъана

БИРДАМЛИК
¥ИКМАТИ ва

ИБРАТИ

Таниқли публицист, моҳир муҳар-
рир ва жонкуяр мураббий  Аҳмаджон 
Мелибоевнинг матбуотимиздаги 
ҳар бир чиқиши – хоҳ у кичик қатра, 
таҳлилий мақола ёки бадиий эссе 
бўлсин, тилининг жозибаси, муал-
лиф фикрининг салмоғи ва образли 
мушоҳадаси билан ўқувчи онгига тез 
етиб боради, уни жамият ҳаёти-
да кечаётган жараёнларни қалбан 
идрок этишга, тегишли хулосалар 
чиқаришга ва ижтимоий фаолликка 
ундайди.

Матбуотимизнинг чинакам фидо
йиси бўлган устоз журналист куни 
кеча қутлуғ 75 ёшни қарши олди. Га-
зетамизнинг фаол муаллифлари-
дан бўлган Аҳмад оғани жамоамиз ва 
муштарийларимиз номидан чин дил-
дан қутлаб, касбимиз шукуҳи ва заҳ-
матларидан ҳикоя қилувчи лавҳани эъ-
тиборингизга ҳавола этмоқдамиз.

Шукуҳ

Маърифат
АНЗИЛИ 432

ЯНГИ ²ИСОБЛАГИЧЛАР
ЭСКИ “ОДАТ”
ЧЕК £¤ЯДИМИ?

ларга
Бир ёқлама қарашлардан
воз кечиш

вақти келди



–  Президентимизнинг ви-
лоятимизга ташрифи чоғида 
маҳаллабай ишлаш тизими, 
тадбиркорлик ва ўз-ўзини 
банд қилиш, аҳолини иш би-
лан таъминлаш йўналишлари 
бўйича тақдимотлар қилдик. 
Тақдимот давомида давлати-
миз раҳбаридан аниқ топши-
риқлар олдик.

Ҳозир вилоятимизда 140 
минг киши ишсиз. Уларнинг 
23 минг нафарини ёшлар 
ташкил қилади. Бу рақам-
лар, албатта, юқори. Вилоят 
салоҳиятидан келиб чиқа-
диган бўлсак, ҳудудимизда 
ишсизлар умуман бўлмасли-
ги керак. Бунинг учун барча 
шароит ва механизмлар яра-
тилган. “Темир дафтар”, “Аёл-
лар дафтари”, “Ёшлар дафта-
ри” бўйича махсус жамғарма 
ташкил этилган. Бугунги кун-
да жамғармада 46 миллиард 
сўм маблағ йиғилган. Йил 
охиригача яна 60 миллиард 
сўмга яқин маблағ жамғариш-
ни мақсад қилганмиз. Шунда 
3 та дафтардагилар учун 106 
миллиард сўм маблағ шакл-
ланади.

Вилоятда ҳар бир соҳа 
учун имкониятлар ниҳоятда 
кенг. Биргина туризм соҳаси-
ни олайлик. Паркент тумани-
нинг Сўқоқ қишлоғига бир кун-
да 7 мингта сайёҳ келаяпти. 
Бу биргина умумий овқатла-
ниш йўналишида экани ҳеч 
кимга сир эмас. Кумушконга 
келаётган сайёҳларнинг кун-
лик кўрсаткичи 600 нафардан 
кўпроқ. Буни инфратузилма 
талаб даражасида эмасли-
ги, меҳмонлар келиши учун 
тўлақонли шароит яратилма-

гани билан изоҳлаш мумкин. 
Ҳолбуки, бу ерда экотизим 
ниҳоятда бетакрор. Кумуш-
конда туризмни ривожланти-
риш учун 10 гектар ерни тад-
биркорларга ажратиш бўйича 
кўрсатма берилади.

Тошкент вилоятида яна 
бир масала Президентимиз 
ташаб буси билан ўз ечимини 
топаяп ти. Вилоятда тадбир-
корларга ер ажратилиши му-
аммо бўлиб келган. Эндилик-
да 3 минг гектар ерни аукцион 
орқали сотиш режалашти-
рилмоқда. Ҳозир 1 минг 702 
гектар ҳудуд аниқ бўлди. 
Ажратиладиган ҳудудларнинг 
инфратузилмаси давлат ҳи-
собидан шакллантириб бери-
лади. Бу эса тадбиркорларга 
қулай имконият бўлади.

Дарҳақиқат, вилоятда 
оилавий тадбиркорликни 
қўллаб-қувватлаш бўйича 
самарали ишлар олиб борил-
моқда. Бунинг учун 410 мил-
лиард миқдоридаги ресурс 
ажратилган. Аҳолига кредит 
бериш шаффофлигини таъ-
минлаш мақсадида элек-
трон тизим яратилди. Бунда 
паспорт ни рўйхатдан ўтказиш 
орқали истеъмолчининг бар-
ча маълумотлари базаси яра-
тилади. Платформага қайси 
йўналиш бўйича қанча миқ-
дорда кредит олиши, имтиёз 
ҳамда йиллик тўловлари қан-
дай бўлиши ҳақида маълу-
мотлар киритилади.

– Давлатимиз раҳбарининг вилоя-
тимизга қилган ташрифи барчамизни 
мамнун этди. Нав батдан ташқари 
сессияда мен ҳам иштирок этиб, ўз 
фикрларимни баён этдим. Очиғи, 
юрагим тез-тез урарди. Кўзларимда 
ҳая жон. Аммо, очиқ ва самимий му-
лоқот муҳити фикрларимни янада 
равшанлаштирди.

Тўғриси, мазкур ташриф ёшлар-
га, аёлларга, банд бўлмаган аҳолига 
катта имконият лар олиб келди. Та-
саввур қилинг, вилоятимизни ривож-
лантириш учун умумий 119 трилли-
он сўм маблағ ажратилиши ҳар бир 
жаб ҳада улкан ўзгаришлар сари қў-
йилган ниҳоятда салмоқли қадамдир.

Жумладан, сессияда 2021-2022 
йилларда саноат, хизмат кўрсатиш 
ва қишлоқ хўжалиги соҳаларида 
жами қиймати қарийб 120 трилли-
он сўм бўлган 1 минг 108 та инвес-

тиция лойиҳаси амалга оширилиши 
таъкид ланди. Уларнинг 1 минг 60 
таси ҳудудий, 48 таси йирик тар-
моқлар лойиҳаларидир. Буларнинг 
натижасида 52 мингта янги иш ўрни 
яратиш мақсад қилинган.

Барча истаклар замирида халқ-
ни рози қилиш, уларнинг қалбида 
эртанги кунга ишонч ҳиссини пайдо 
қилиш туйғуси ётганини юракдан ҳис 
этиб турдик. Юртбошимиз ижтимо-
ий соҳаларга ҳам алоҳида эътибор 
қаратилишини айтиб, мактабгача 
таълим қамровини кенгайтириш, 
мактабларни таъмирлаш, 4 та ту-
манлараро тиббиёт маркази ташкил 

этиб, гемодиализ хизматларини йўл-
га қўйиш вазифаларини кун тартиби-
га қўйганларида бир фуқаро, бир аёл 
сифатида жуда севиндим.

Ўз навбатида, Юртбошимизга ўз 
таклифларимни билдирдим. Туман 
марказидан 60 км. узоқликда жой-
лашган Қиёт қишлоғимиздаги “Уяс”, 
“Найман” ҳамда “Жумабозор” каби 
маҳаллалар ёшларининг маданият 
ва санъатдан баҳраманд бўлиш лари, 
уларнинг бўш вақтларини мазмунли 
ташкил қилиш, маънавиятга, маъри-
фатга ошно қилиш мақсадида таъ-
мирталаб аҳ  волга келиб қолган мада-
ният масканини таъмирлашга кўмак 
сўрадим. Мазкур ташаббус орқали 
ёшларимизни маънавий-маърифий 
тадбирларни ўтказишга, санъаткор-
ларнинг санъатидан, адабиёт олами 
вакилларининг ижодидан баҳраманд 
бўлишига замин яратишимизни таъ-
кидладим.

Кўпчиликка сир эмас, туманимиз-
даги 51 та маҳалланинг 18 тасида 
мактабгача таълим ташкилоти йўқ. 

Мана шу маҳаллаларда болажонлар 
учун давлат томонидан мактабгача 
таълим ташкилоти қурилса жуда зўр 
иш бўларди, дедим.

Ҳазрат Навоийнинг маш ҳур бир 
байтлари бор:
Одами эрсанг демагил одами, 
Ониким, йўқ халқ ғамидин ғами...

Ҳамиша халқ дарди ва ташвишла-
рини ўйлаб, ви лоя тимизда мана шун-
дай катта ислоҳотларни бошлаётган 
Президентимиз юқоридаги масалалар 
юзасидан шу ернинг ўзида тегишли 
вазирликларга топшириқ бериб, сизга 
натижасини етказишади, деганларида 
қувонч дан кўзларимга ёш келди.

Биз, ҳаммамиз давлатимиз раҳ-
барининг вилоят аҳлининг бир мақ-
сад йўлида бирлашиш борасидаги 
даъватларига “лаббай” деб, Прези-
дентимизнинг катта умиди ва ишон-
чи билан вилоятимизга раҳбар бўлиб 
келган инсоннинг ёнида турамиз, 
ҳар бир ишга шахсий масъулият ва 
дахлдорлик ҳисси билан ёндошиб, 
меҳнат қиламиз.

– Давлатимиз раҳбари вилоятимиз-
га ташрифи чоғида кон-металлургия, 
энергетика, тўқимачилик, кимё, электро-
техника, фармацевтика, қурилиш мате-
риаллари саноати, қишлоқ хўжалиги ва 
туризм вилоят иқтисодиётида асосий 
драйвер бўлиши кераклигини алоҳида 
таъкидлади.

Дарҳақиқат, вилоятимизда бу бора-
да улкан салоҳият бор. Шунинг учун ви-
лоятга жуда катта марра қўйилган. Юрт-
бошимиз айтдиларки: “Лекин, шунга 
яраша натижа сезилмаяпти, ўрта бўғин 
раҳбарлари «аравани тортол маяп ти». 
Энди бизга фақат пахта, ғалла деб юра-
верадиган ҳокимлар керак эмас. Ҳоким 
эса ҳозирги замонга муносиб, устувор 
йўналиш ларни яхши биладиган ва 

жой-жойига қўядиган, вилоятдаги 2 мил-
лион 994 минг аҳолини рози қиладиган 
бўлиши зарур.”

Аҳолига қулайлик яратиш мақсади-
да, 2021-2022 йилларда саноат, хизмат 
кўрсатиш ва қишлоқ хўжалиги соҳала-
рида амалга ошириладиган инвести-
ция лойиҳалари шарофати билан 52 
мингта янги иш ўрни яратиш мақсад 
қилингани ҳазилакам гапми? Вилояти-
мизни ишсизлик даражаси энг паст бўл-
ган манзилга айлантирилиши ортида 

камбағалликни қисқартириш, ёшларни 
қўллаб-қувватлашдек хайрли мақсад 
мужассамлиги барчамизга аён ҳақиқат. 
Албатта, биз, ёш олимлар ҳам бунга 
амалий натижа билан жавоб берамиз. 

Давлатимизнинг биз, ёш ларга яра-
тиб берган улкан имкониятлари самара-
сида мен 2018 йилда ўз докторлик дис-
сертациямни муваффақиятли ҳимоя 
қилдим ва 28 ёшимда республикамиз 
бўйича “Энг ёш олим” кўрик-танловида 
фахрли биринчи ўринни эгалладим.

Юртбошимизнинг ҳамма амалий 
ишлар асосига илм-фан қўйилиши 
зарурлиги тўғрисида айтган фикр-
ларидан жуда катта хулоса олдим. 
Экинларни ҳудудларда ер хусусиятига 
қараб жойлаштиришнинг илмий аҳа-
мияти жуда катта. Кейинги 4 йилда ер-
дан фойдаланишга муносабат кескин 
ўзгарди. Буни биргина Қуйи Чирчиқ ту-
мани мисолида ҳам айтишимиз мум-

кин. Тўрт йил олдин бу туманда 18-20 
центнер пахта жуда катта машаққат 
билан олинарди. Бугунги кунда 45-50 
центнер пахта олинмоқда. Бунга са-
баб, аввало, манфаат биринчи ўринга 
кўтарилгани, кластер ва фермерлар 
илм-фандан тўлиқ фойдаланишга, 
илм-фанни амалиётга татбиқ этишга 
ҳаракат қилишаётганлигидир. 

Вилоятимиз раҳбарлигига ҳам илм-
ни қадрловчи инсон тавсия этилди ва 
тасдиқланди. Худо ҳоҳласа, жуда кўп 
илмий ишланмаларимиз, самараси 
кўриниб турган тажрибаларимиз бор. 
Улар, аввало, вилоятимиз, қолавер-
са, мамлакатимиз халқ хўжалиги тар-
моқларини ривожлантиришга албатта, 
хизмат қилади, деб ишонаман.

Мадина АБДУСАМАТОВА, 
Алишер РАҲМАТОВ
/Тошкент ҳақиқати/ 

ёзиб олди

Аввал хабар қилганимиздек, Президентимиз 1819 
март кунлари жойларда амалга оширилаётган 

бунёд корлик ва ободонлаштириш ишлари, йирик корхона-
лар фаолия ти, аҳолининг турмуш фаровонлигини янада 

яхшилаш йўлида олиб борилаётган ислоҳотлар билан тани-

шиш, одамлар билан мулоқот қилиш мақсадида вилоятимиз-
да бўлди. Туманларда, маҳаллаларда, саноат корхоналарида 
ўтган самимий учрашув ва мулоқотларда мутасаддиларга 
тегишли маслаҳатлар, топшириқлар берди. Аҳоли билан ўз 
маҳалла ва қишлоқларидаги ўзгаришлар, муам молар ҳақида 

суҳбатлашди. Халқ депутатлари ви лоят Кенгашининг нав
батдан ташқари сессиясида иштирок этиб, нутқ сўзлар 
экан, вилоят нинг кейинги истиқболига, одамлар турмуш 
фаровонлигига хизмат қилувчи ниҳоятда қимматли та-
шаббус ва лойиҳаларни илгари сурди.

Музаффар ФАЙЗИЕВ,
вилоят ҳокимининг
биринчи ўринбосари:

Саида СУВОНОВА,
Бекобод тумани ҳокимининг 
маслаҳатчиси:

Расул ЖУМАЕВ,
Тошкент давлат аграр университети қўшма таъ-
лим дастурларини жорий этиш бўлими раҳбари:

МАРРАНИ  БАЛАНД ОЛАЁТГАН 
В  И  Л  О  Я  ТБИРЛАШИБ,

Вилоятимизда ўтган йил ҳисобига 
кўра, 35 минг 709 нафар битирувчи бўл-
ган. Уларнинг 1/6 қисми, яъни, 5 минг 
436 нафари олий таълимга ўқишга кир-
ган. Кўрсаткич зўр эмаслигига бир нечта 
сабаблар бўлиши мумкин: ота-онанинг 
фарзандини ўқишига бефарқлиги, таъ-
лим жараёнлари суст бўлиши, моддий 
жиҳатдан етишмовчилик (аммо бундай 
қатламга имтиёз бор-ку!) ва баъзан 
омадсизлик. Ўқишга киролмаган абиту-
риентлар кўпинча мактабдаги таълим-
дан нолишади. Олий таълим олишни 
қатъий ният қилганлар репетитор ёл-
лашни ҳаётий зарурат, деб билади. Баъ-
зан ўйга толаман, ДТМ тестни мактабда-
ги дарсликдан тузади, фан ўқитувчилари 
айнан ўша дарсликни ўқувчига ўргатади. 
Унда муаммо нимада? Имтиҳон савол-
лари билимни синаш эмас, абитуриент-
ни ўқишдан йиқитиш кайфия тида жуда 
қийин ҳолда тузилаётгандир, эҳтимол. 
Шундай бўлса, қўшимча пуллик дарсга 
борганлар саволларга жавоб топа-
япти-ку? Келинг, кашфиёт бўлмасада, 
кичик тадқиқот ўтказамиз: таълим дара-
жаси юқори ва паст кўрсаткичга эга  мак-
таб директорларига минбарни топшира-
миз.

Вилоят халқ таълими бўлими томо-
нидан Бўстонлиқ туманидаги 43-сонли 
мактаб таълим даражаси пастроқ бўлган 
даргоҳлар қаторида сўровимизга тавсия 
этилди. Азиз Жабборов бир йил олдин 
мазкур мактабга директор этиб тайинлан-

ган. Унинг айтишича, бу йил мактабдаги 
58 нафар битирувчидан бештаси талаба 
бўлган.

"Мактаб чекка бир тоғли ҳудудда жой-
лашган. Малакали педагог ва соҳа мута-
хассислари етишмайди. Яқинда Наво-
ий вилоятидан 10 нафар ўқитувчи жалб 
этилди. Жорий йилда мактабимиз бўйича 
олий таълимга ўқишга кириш кўрсаткичи 
12 фоизни ташкил қилди. Аслида, аввал-
ги йилларга нисбатан бу яхшироқ натижа. 
Яқинда "Қоракўл тажрибаси"ни ўргандик. 
Туман марказидан малакали кадр лар ке-
либ, қўшимча дарслар ўтишмоқда. Кела-
ётган йилдан умидимиз катта", – дейди 
мактаб раҳбари. 

Аслида унинг сўзларида ҳам пичоққа 
илингулик ҳақиқат бор: малакали ўқитувчи-
лар кам. Бандликка кўмаклашиш маркази-
нинг ҳисоботига таяниб айтиш мумкинки, 
турли фан мутахассислигидаги кадрларга 
ҳар бир мактабда бўш иш ўрни бор...

Паркент туманидаги 5-сонли мактаб 
директори Зоҳирвой Маҳкамов 86,6 фоиз 
битирувчиси талаба бўлганини фахр би-
лан эсга олди. Маълумингизким, рус ва 
инглиз тили дарсида синф ўқувчилари 
икки гуруҳга бўлиниб сабоқ олишади. 
Мазкур мактабда аниқ фанлар ҳам ана 
шундай, синфни 2 гуруҳга бўлиб ўқитила-
ди. Бунда ўқитувчи ўқувчига кўпроқ вақт 
ажратади, индивидуал шуғулланади. Аниқ 
фанлар кунига 2 соат чуқурлаштириб ўти-
лади.  Аниқ фанлардан дарс ўтадиган пе-
дагогларга 20 фоиз устама тўланади. Шу 

сабабли, улар ҳеч оғринмай қўшимча дарс 
ўтишади.

Чирчиқдаги 9-мактаб тажрибасида 
ҳеч қандай ғайритабиийлик йўқ. Мак-
таб директорининг ўқув ишлари бўйича 
ўринбосари  Элмира Крущовани суҳбатга 
чорладик: "Бизда педагог кадрлар кучли 
салоҳиятга эга. 167 нафар битирувчидан 
106 нафари талабаликка тавсия этилди. 
Бундан ҳам яхшироқ натижа бўлиши мум-
кин эди. Аммо, кўплаб қобилиятли кадр-
ларимиз маош камлиги учун бошқа ишга, 
ўқув марказларига кетиб қолмоқда."

Ривожланишдаги тезкорлиги бўйича 
АҚШга ҳавас билан қарамасликнинг им-
кони йўқ. Талаба сифатида интеллектуал 
карьерани бу давлатдаги таълим муасса-
сасида ўқиш билан кўраман. Наздимда у 
қо йилмақом таълимнинг синонимига ай-
ланиб улгурди. Бошланғич ва ўрта таъ-
лимда ҳам уларнинг тажрибаси ўрганишга 
арзигулик. Энг керакли жиҳати: мажбу-
рий ва ихтиёрий фанларга бўлинганлиги 
ҳамда юқори синф ларда мутахассислик 
фанини танлаш эркинлигида. Бизнинг 
мактабларда ҳам юқори синф ўқувчилари-
га ўзлари истаган фандан тайёрланишга, 
ихтисослашишга имкон берилиши керак, 
назаримизда.

Айрим қишлоқ мактаблари эса, тилла 
балиқчадек ўзининг кичик ҳовузчасини ва-
тан деб билишдан, эскича қарашлардан 
воз кечмоғи шарт...

Мадина АБДУСАМАТОВА
/Тошкент ҳақиқати/

Кучимиз –  
аҳилликда,
қудратимиз – 
меҳр-оқибатда

Тан олиш керакки, бошланғич ва ўрта таълимни тугатган ёшлар орасида 
Давлат тест марказининг имтиҳонларидан ижобий жавоб олаётганлар 

жуда кам. Олий маълумотли бўлишни ҳамма ҳам истайди: бу замон талаби. Ҳеч 
кимнинг оддий ишчи бўлгиси келмайди. Ҳатто, бирор бизнесни "қўли"ни ту-
тиб, яхшигина даромад оламан, деган инсонга ҳам олий маълумот керак. Ал-
батта керак! Аммо, ўқишга кириш кўрсаткичи  паст... жуда паст!

Бир ёқлама қарашлардан
воз кечиш вақти келди

Юртимизга файзу тарова-
ти, файзли қадамлари билан  
яшариш фасли – Наврўзи 
олам кириб келди. Қаҳратон 
қаҳрини синдириб, атроф жа-
вонибга янги кун, янгиланиш, 

яшнаш фасли кириб келгани-
дан хабар бераётган ҳар бир 
майса, ҳар бир гиёҳда ҳаёт 
ҳикмати ва ибрати мужассам.

Вилоятимизнинг барча 
ша ҳар, туманларида  ҳам 
Наврўз байрами тантана-
ли нишонланмоқда. Шаҳару 
қиш лоқларда, маҳаллаларда 
айём муносабати билан амал-
даги карантин қоида ларига 
риоя қилинган ҳолда, сума-
лак сайиллари, концерт дас-
турлари, спорт мусобақалари 
бўлиб ўтмоқда.

Вилоят ҳокими Даврон Ҳи-
доятов байрам кунлари туман 
ва шаҳарларда бўлиб, олис-

яқин манзиллардаги тадбир-
ларда иштирок этди. Хусусан, 
вилоят раҳбари Юқори Чир-
чиқ тумани марказидаги Али-
шер Навоий номли майдонда 
ташкил этилган халқ сайлида 
қатнашиб, одамларнинг қувон-
чига шерик бўлди. Шунингдек, 
тумандаги Болалар ва ўсмир-
лар спорт мактабида қўл жанги 
бўйича спорт мусобақаларини 
томоша қилиб, қатнашчилар-
ни Наврўз байрами билан таб-
риклади. Уларга рес публика 
ва халқаро мусобақаларда му-
ваффақиятли иштирок этиб, 
совринли ўринларни қўлга ки-
ритишларида омад тилади.

Чирчиқ шаҳрида бўлиб ўт-
ган байрам тадбирида қатнаш-

ган вилоят ҳокими нуроний 
отахону онахонлар суҳбати-
да бўлиб, уларнинг дуосини 
олди. Ўқувчи-ёшларга китоб 
ва ўқув қуроллари, аҳолига 
эсдалик совғалар улашди.

Наврўз азал-азалдан деҳ -
қончилик, ҳунарманд чилик, 
санъат ва жисмоний барка-
молликнинг ҳам ўзига хос на-
мойиши бўлиб келган. Халқ 
сайилларида ҳунарманд лар 
ўзлари ясаган ажойиб буюм-
ларини, пазандалар шарқона 
ширинлик ва баҳорий таомла-
рини, полвон ва чавандозлар 
куч ва маҳоратларини кўрса-
тишган, қиз ва келинчак лар 
Наврўз тантаналарига атаб 
махсус либослар, кашта ва рў-
моллар тикиб, уларга гулдор 
нақшлар туширишган.

Бўкаликлар ҳам миллий 
қад риятларимиз акс этган 
Нав рўзда лапару айтишувлар, 
спорт мусобақалари ташкил 
этишди. Дошқозонда ош дам-
лаб, кўкламнинг шоҳ таоми – 
сумалак тайёрлашди.

Вилоятимиз туман ва 
шаҳарларида айём шукуҳи да-
вом этмоқда.

Аллома АЗИЗОВА
/Тошкент ҳақиқати/

Таҳлил ва таққос

Эътибор

Ўрта Чирчиқ тумани, “Бой-
қўрғон” маҳалласида жойлаш-
ган "MILKY PLANET" хусусий 
чорвачилик-наслчилик агро-
фирмаси фаолияти билан 
яқиндан танишиш асносида 
бунга амин бўлдик.

– Фаолиятимизни 2017 йил 
бошлаганмиз, кунига 2-2,5 тон-
на сут етказиб берамиз, – дейди 
агрофирма раҳбари Ғулом Со-
диқов. – Бошида 132 бош қора-

молни Германиядан олиб кел-
ган бўлсак, ҳозирда уларнинг 
сони 700 га яқинлашди. Герма-
ния билан об-ҳавомиз турлича 
бўлгани учун жониворларнинг 
мослашиб кетиши бир оз вақт 
талаб қилди. Aсосан, уларнинг 
бузоқчалари яхши мослашди. 
Ҳар бош сигирдан 15 литрдан 
25 литргача сут олаяпмиз. "Си-
гирнинг сути – тилида", деган 
гап бор. Демак, чорва емишсиз, 

умуман, эътиборсиз қолмасли-
ги керак. Ана шунда яхши на-
тижага эришилади. Ҳозирда 35 
кишини доимий иш билан таъ-
минлаганмиз. Келгусида ҳам 
бошқа давлатлардан наслдор 
сигирлар олиб келиб, маҳал-
лий шароитга мослаштириш, 
шунингдек, бўш иш ўринларини 
кўпайтиришни олдимизга мақ-
сад қилиб қўйганмиз.

Чорва фермаси 7 гектар 
майдонни ўз ичига олган бўлиб, 
барча жараёнлар замонавий 
техникалар кўмагида амалга 
оширилади.

Нодир ҚУЛМAТОВ
/Тошкент ҳақиқати/

Саёҳат давомида иштирок-
чилар Мирзо Улуғбек расадхо-
наси, Хўжа Дониёр мақбараси, 
Шоҳи Зинда мажмуаси, Биби-
хоним масжиди ҳамда Регистон 
майдони билан танишдилар.

– Саёҳатни ташкил этишдан 
кўзланган асосий мақсад – во-

яга етмаганларнинг ҳуқуқлари, 
эркинликлари ва қонуний ман-
фаатлари ҳимоя қилинишини 
таъминлаш, улар ўртасида ва-
танпарварликни тарғиб қилиш 
ҳамда бўш вақтларини мазмун-
ли ташкил этишдан иборат, – 
дей ди Вояга етмаганлар ишлари 

бўйича комиссия масъул котиби 
Баҳодир Широв. – Бу каби хайр-
ли ишлар мурғак қалбларга чек-
сиз қувонч, аждодлар бебаҳо 
меросидан ғурур ва ифтихор 
улашиши турган гап.

Ўз мухбиримиз
Аброр ЭСОНОВ олган суратлар

САМАРҚАНД СЕВИНЧЛАРИ

Аслида, бундай даъво-
ларда қанчалик жон бор? 
Яқинда “Ҳудудгазтаъминот” 
ак  циядорлик жамиятининг “Ҳу-
дудгаз Тошкент” газ таъминоти 
филиа ли раҳбарияти журна-
лист ва блогерлар иштирокида 
соҳага оид, табиий газ таъми-
ноти тизимларини мавсумга 
тайёрлаш ҳамда етказиб бе-
риш, табиий газ ҳисобини ав-
томатлаштирилган тизимини 
жорий этиш каби муҳим маса-
лалар юзасидан матбуот ан-
жумани ўтказди.

Ўрта Чирчиқ туманида таш-
кил этилган тадбирда “Ҳудуд-
газ Тошкент” газ таъминоти 
филиали раҳбари Алишер 
 Райимов матбуот ходимларига 
тизимда амалга оширилаётган 
ишлар, келгусидаги режалар, 
мавжуд муаммолар ҳамда 
уларни бартараф этиш бўйича 
ишлаб чиқилган махсус дас тур 
ҳақида маълумот берди.

Жорий йил бошидаги ста-
тистикага кўра, ушбу ташкилот 
вилоятдаги 659 мингдан ортиқ 
истеъмолчига хизмат кўрсатиб 
келмоқда. Шундан, 611,2 минг 
нафари табиий газ, қарийб 48 
минг нафари эса суюлтирил-
ган газ билан таъминланган. 
Шунингдек, бирлашма томо-
нидан ҳудуддаги “хизматини 
ўтаб бўлган” газ қувурлари-
ни алмаштириш жараёнлари 
бош лаб юборилган.

Маросимнинг иккинчи қис  -
мида ташкилот раҳбари ишти-
рокчиларнинг саволларига жа-
воб берди. Хусусан, юқорида 
таъкидлаб ўтганимиз – замо-
навий электрон ҳисоблагичлар 
билан боғлиқ савол ҳам жавоб-
сиз қолмади.

– Илгари истеъмолчи томо-
нидан ҳисоблагичларни атай 
бузиш, ташкилотнинг айрим 

ходимлари эса хонадон эгаси 
билан “келишиши” каби кўн-
гилсиз ҳолатлар, афсуски, ку-
затилган, – дейди А. Райимов. 
– Замонавий ҳисоблагичларни 
ўрнатиш орқали биз ана шун-
дай номақбул ишларга чек қўй-
моқчимиз. Эндиликда, ушбу 
янгича ҳисоблагич хонадон-
нинг бирор аъзосининг мобиль 
телефонига уланади. Бунинг 
асосий афзаллиги шундаки,  
истеъмол қилинган табиий 
газ учун қарздорлиги мавжуд 
бўлган фуқарога тармоқдан 
автоматик тарзда ўчирилиши-
дан 3 кун аввал SMS тарзи-
да огоҳлантириш юборилади. 
Фу қаро эса тўловни электрон 
тарзда ҳам амалга ошири-
ши мумкин. Бу жараёнга ҳеч 
қандай ишчи ходим аралаша 
олмайди. Шу билан биргалик-
да, ушбу замонавий ускунага 
атайдан зарар етказиш имкон-
сиз. Ҳозирга қадар ҳудуддаги 
қарийб 594 минг хонадонга за-
монавий ҳисоблаш  ускунала-
ри ўрнатилди. Режага кўра, бу 
жараён жорий йилнинг ноябрь 
ойига қадар тўлиқ якунланади.

Бундан ташқари, раҳбар-
нинг таъкидлашича, қурил-
маларнинг хонадонларга ўр-
натилиш жараёнида аҳоли 
томонидан ходимларга бир 
неча маротаба пул бериш ҳо-
латлари кузатилган. Ажабла-
нарлиси, ушбу хизматлар бе-
пул амалга оширилиши ҳақида 
фуқаролар огоҳлантирилган. 
Бу воқеалар халқимизнинг 
“эски” одатларидан воз кечи-
ши қийин кечаётганидан дарак  
бермоқда, гўё.

Суҳробжон САДИРОВ
/Тошкент ҳақиқати/

Аброр ЭСОНОВ 
олган суратлар

ЯНГИ ²ИСОБЛАГИЧЛАР
ЭСКИ “ОДАТ”

ЧЕК £¤ЯДИМИ?
ларга

Байрам арафасида вилоят ҳокимлиги, прокуратура, ИИБ 
ҳамда халқ таълими бошқармаси билан ҳамкорликда Бўка ту-
манидаги 15-сонли ва Чирчиқ шаҳридаги 15-сонли Меҳрибон-
лик уйи тарбияланувчилари, Олмалиқ шаҳар 80-сонли имко-
нияти чекланган болаларга ихтисослашган мактаб интернати 
ўқувчилари, шунингдек, кам таъминланган оила фарзандла-
ри учун Самарқанд шаҳрига саёҳат ташкил этилди.

Сўнгги вақтларда ижтимоий тармоқларда газ таъ-
миноти билан боғлиқ муаммолар энг кўп муҳокама-

ларга сабаб бўлмоқда. Айниқса, таъминотчи ташкилотлар 
томонидан хонадонларга замонавий электрон ҳисобла-
гичлар ўрнатилиши айрим фуқароларнинг норозилигини 
келтириб чиқарди. Кимдир бу ҳисоблагич нотўғри ишлай-
ди деб нолиса, яна кимдир газ бўлмаганда ҳам бу “матоҳ” 
ғириллаб айланаверади, дея ўз эътирозини билдирди.

дамийлик
сабоқлари

Яхшилар ёди

Уч йилча аввал устозимиз (Ўзи раҳматига олган бўлсин) Саъдулла Ҳакимов ками-
нани Ўзбекистон Журналистлари ижодий уюшмаси раиси ўринбосари сифатида 
жамоага таништиргани кечагидек кўз ўнгимда. Ўшанда у киши, “Холмурод, сиз 
бугундан янги жамоада фаолият бошлаяпсиз. Бу жамоага ҳам мослашишингиз,  

ўз ўрнингизни топиш ва мустаҳкамлашингиз, берилган топшириқларни вақтида, сифатли 
бажаришингиз, меҳнатингиз билан, умуман, ҳар жиҳатдан бошқаларга ўрнак ва намуна  
бўлишингиз зарур ва муҳим, энди сиз кичкина одам эмассиз”, деган эдилар.

ЧОРВАНИНГ НАСЛИ –
ЮТУҚНИНГ АСЛИВи л о я т и м и з д а 

чорвачилик тар-
моғини жадал ривожлан-
тириш, замонавий ва 
инновацион услубларни 
жорий этиш, маҳсулотлар тайёрлаш ҳажмини оши-
риш ва турларини кенгайтириш, соҳага ихтисослаш-
ган корхоналарни қўллабқувватлашга доир кўламли 
ишлар амалга оширилмоқда.

Ўтган қарийб уч йил давомида 
устоз нинг ишончини оқлашга астой-
дил ҳаракат қилдим. Яширмайман, иш 
жараёни давомида баъзан хато қилган 
пайтларим ҳам бўлган. Аммо, шундай 
кезларда ҳам ҳеч бир қаттиқ гап эшит-
мадим. Аксинча: "Сиз уддалайсиз, мен 
бунга ишонаман, чунки сиз менинг шо-
гирдим, керак бўлса, қанотим ҳисобла-
насиз, фақат ўқиш-изланиш-интилиш 
ва ҳаракатдан тўхтаманг, мана мени 

айт ди дерсиз", – дея ўзимга бўлган 
ишончимни янада оширарди.

Саъдулла ака нафақат мени, балки 
бутун жамоамиз аъзоларини, умуман, 
ҳар бир ижодкорни, журналистни қўл-
лаб-қувватлашга, имконият даражаси-
да ёрдам беришга ҳаракат қиларди.

Турли тадбирларни ўтказиш баҳона-
сида у киши билан бирга деярли барча 
вилоятларда бўлганман. Йўлга чипта, 
меҳмонхонага жой буюртма бериши-
миздан хабар топиши билан: “Арзон-
роғини гаплашинглар, давлатнинг пу-
лини совурмаслигимиз керак”, – деган 
гаплари бир неча маротаба қулоғимга 
чалинган. Вилоятларга сафар уюшти-
раётганимизда устознинг ана шу гапла-
ри тез-тез эсимга тушади ва унга амал 
қилиш пайидан бўламан.

Кўплаб ҳамкасбларимиз, устоз 
журналистлар каби Саъдулла ака ҳам 
давлатимиз раҳбарининг соҳамизга қа-
ратаётган алоҳида ва доимий эътибо-
ридан жуда хурсанд бўларди. Ҳеч бир 

замонда журналистика соҳасига, мат-
буот ва сўз эркинлиги таъминланишига 
айни кунгидек шароит ва имконият яра-
тилмагани, бундан тўғри фойдалани-
шимиз, қадрига етишимиз, энг муҳими, 
билдирилаётган катта ишончни барча-
миз оқлашимиз зарур ва шартлигини 
куюнчаклик билан гапирарди.

Бирга ишлаган давримизда пойтахт 
ва вилоятларда устоз журналистларнинг 
юбилей ва бошқа кўплаб нуфузли тад-

бирлари бўлиб ўтди. 
С. Ҳакимов ўзи билан 
мени ҳам шундай 
тадбирларда ишти-
рок этишимни, фаол 
бўлишимни истарди.

Оммавий ахборот воситаларидаги 
ҳар бир чиқишимга ҳамиша ўз муносаба-
тини билдириб, зарур ҳолларда керакли 
маслаҳатларини бериб келган Саъдулла 
ака менга раҳбар сифатида ҳам, устоз 
сифатида ҳам, одамийлик сабоғини ўрга-
тишдан чарчамаган оддий бир ака сифа-
тида ҳам кўп яхшиликлар қилган.

Бир мисол. 2019 йил апрель ойининг 
охирларида хонасига чорлаб: "Шу йил-
нинг 13-19 май кунлари Хитойнинг Пекин 
шаҳрида Осиё давлатлари журналист-
лар уюшмалари вакиллари иштирокида 
катта халқаро конференция бўлиб ўтади, 
унинг очилишида Хитой Президенти ҳам 
қатнашиши мумкин, шунга бориб-кели-
шингиз керак", дедилар. Табиийки, бу 
топшириқни бажонидил, хурсанд бўлиб 
қабул қилдим. Фақат энди ҳужжатларни 
тайёрлаш керак эди, менда эса “загран” 
паспорт йўқ. Ўша пайтлари уни тўғрилаш 
учун камида уч ҳафта вақт керак бўлар-
ди. Вақтимиз эса жуда кам. Бир амаллаб 
12 май куни “загран” паспорт ни, 13 май 

куни эса кечки соат 16:30 га самолётга 
чипта ҳам олдик. Аммо, паспортга Хитой 
элчихонасининг визаси урилмаган, бусиз 
у давлатга киритилмайди. Ҳал бўлма-
ётган виза билан боғлиқ ушбу масала 
мени илк хориж сафаридан ҳам мосуво 
бўлишга яқинлаштирарди. Шулар ҳақида 
ўйлаб, тушкун кайфиятда ўтирган эдим 
Саъдулла ака қўнғироқ қилиб: “Ҳозир 
элчихонага бориб, учрашинг, ишингиз 
ҳал бўлди, фақат виза учун 25 доллар 
кўп тўлайсиз”, деди. Сўнгра менга оқ йўл 
тилади. Туркия ва Қозоғистонга ижодий 
сафар билан боришимга ҳам у киши са-
бабчи бўлган.

2020 йилнинг июль ойида коронави-
русга чалиниб, бир ҳафта Рес публика 
шошилинч тез тиббий ёрдам илмий 
маркази шифохонасида даволандим. 
Шифохонада пайтим Саъдулла ака 
деярли ҳар куни эрталаб ва кечқурун 
қўнғироқ қилиб, аҳволимни сўрашни 
канда қилмаган. Тиббий текширувла-
рим натижаларини олиб ўзларининг 

таниш шифокорларига кўрсатиб, да-
воланиш бўйича ўз маслаҳатларини 
берганларида бу менга янада мадор 
бўлган. Муолажалар тугаб, уйга кел-
ганимда турмуш ўртоғим раҳбаримиз 
уйимга ҳам қўнғироқ қилиб, рўзғори-
мизда қандай етишмовчиликлар бор-
лигини сўраганини айтиб берганида, 
кучли карантин шароитида оиламизда 
юзага келган иқтисодий қи йинчиликдан 
чиқишимиз учун моддий ёрдам кўрсат-
ганларида рости, устознинг оқибат ва 
одамгарчилигига қойил қолганман. Гўё 
у кишини қайта кашф этиб, ўзим учун 
керакли хулосалар чиқарганман.

Касалликдан тузалиб, ишга чиққаним-
дан кўп ўтмай қиз фарзандли бўлдим. Шу 
куни устоз қўнғироқ қилиб табриклагани-
дан сўнг уюшмамиз марказий аппарати 
аъзоларидан иборат телеграмм гуруҳи-
мизга кирсам Саъдулла ака “Одамлар-о, 
одамлар, эшитмадим деманглар. Уюш-
мамиз қиз набиралик бўлди. Холмурод-
нинг уйи га тўнбичар келди. Муборак 
бўлсин. Ҳамма ялпи қуллуқ бўлсинга 
сафарбар этилсин!” деб ёзибди. Шунда 
устознинг менга бўлган меҳри дунёдан 
ўтиб кетган отамнинг (Ўзи раҳматига 
олган бўлсин) меҳридан кам эмаслиги-
ни яна бир бор ҳис қилганман, тўғриси, 

эътиборидан жуда мамнун бўлиб, кўзла-
римга ёш келган.

Ўйлаб қарасам, ўзидан кўра хо-
димлари манфаатини, соҳамиз, дав-
латимиз равнақини кўпроқ ўйлайдиган 
Саъдулла акадан фақат бир марта сал 
қаттиқроқ гап эшитган эканман. Қисқа-
си, 2019 йилнинг март ойида Саъдулла 
Ҳакимов қарийб ўн кун хизмат сафари 
билан Корея давлатида бўлишига тўғри 
келди. Шу пайт “Нуроний” жамғарма-
сидан “Меҳнат фахрийси” нишонига 
журналистлар орасидан номзод сўраб 
қолишди. Номзодлар рўйхатини шу 
пайт яхши ишламаган телеграмм кана-
ли орқали зўрға ака билан келишдим. 
Ана шу рўйхат ва тегишли ҳужжатларни 
жамғармага жўнатган ҳам эдик, тезлик 
билан яна бир кишининг номзодини бе-
ришни талаб қилишди. Хорижда бўлиб 
турган раҳбаримиз билан бу борада 
маслаҳатлашишни, боғланишни ило-
жи бўлмагач, ўйлаб-ўйлаб, ҳеч кимдан 
сўрамасдан С. Ҳакимов ҳужжатларини 
уларга тақдим қилдик.

Саъдулла ака Кореядан келиши 
билан бундан хабар топди. Ёнларига 
чақириб: “Мендан кўра бу мукофотга 
муносиблар кўп, нега номзодимни бер-
дингиз” деб ко йидилар. Кўп ўтмай эса 
тегишли ҳужжатга мувофиқ “Меҳнат 
фахрийси”га айландилар.

Ҳа, Саъдулла ака ана шундай камтар, 
олижаноб, ўзидан кўра бошқаларни 
кўпроқ ўйлайдиган инсон эди. Шу билан 
бирга ўта талабчан ва зийрак ҳам эди. 
Берган топшириқлари натижасини сўраш 
ҳеч қачон ёдидан чиқмасди. У киши би-
лан боғлиқ кўплаб воқеа-ҳодисалар хоти-
рамда бир умрга муҳрланиб қолди.

Айтганча, ўтган йили хонасида узоқ 
суҳбатлашганимиздан кейин келаси – 
2021 йилнинг март ойида 70 йиллик юби-
лейингиз бўлади, қандай нишонлаймиз, 
деганимда индамагандилар, гапни бош-
қа ёққа бургандилар. Донишманд одам 
эди, эҳтимол, шу кунларга етиб кела 
олмаслик ларини олдиндан сезганмикин-
лар, деган ўй-хаёлларга бораман баъ-
зан. Бу эса ёлғиз Яратганга аён.

Устоз бемор бўлиб қолганларида ав-
валига телефонлашиб турдик. Овозлари 
бўғилиб қолганидан сўнг эса иш бў йича 
телеграмм орқали ёзишдик. Оғирлашиб 
қолганларида: “Энди ишни ўзингиз би-
либ-билиб қилаверинг, аммо ҳар ишда 
юрист билан маслаҳатлашинг”, деганди-
лар. Устознинг менга ёзган охирги сўзи 
“Раҳмат, Холмурод!” деб тугаган. Бу сўз-
лар менга устознинг розилигига эришга-
нимни англатгандай бўлади гўё.

Холмурод САЛИМОВ,
Ўзбекистон Журналистлари ижодий 

уюшмаси раиси ўринбосари

Истеъмол қи-
лишга яроқли ва заҳар-
ли қўзиқоринларни турлар-
га ажратиш жуда мураккаб. 
Кўп ҳолларда улар бир-бири-
га ўхшаб кетади. Истеъмолга 
яроқли турларга оқ қўзиқорин, 
қизил қўзиқорин, шампиньон 
ва опёнок киради. Заҳарли қў-
зиқоринларга: қизил мухамор, 
кулранг мухамор, сатанин, сариқ 
сохта қўзиқорин ва бош қалар 
киради. Тузланган ёки маринад-
ланган қўзиқоринларни рухлан-
ган идиш ларда сақлаганда ҳам 
заҳарланиш рўй бериши мумкин.

Автомагистраль йўл ёқала-
ри, заҳарли оғулар ҳамда кимё-
вий моддалар сақланадиган 
омборхоналарнинг теварак- ат-
рофларида ўсадиган қўзиқо-
ринлардан ҳам заҳарланиш 
мумкин. Чунки, машиналардан 
чиқадиган ис-газлар ва заҳар-
ли моддаларни қўзиқоринлар 
тезда ўз таркибига сингдириб 
олади ва бундай ҳолатларда 
истеъмолга яроқли бўлган қў-
зиқоринлардан ҳам заҳарланиб 
қолиш мумкин.

Қўзиқориндан заҳарланиш 
1-2 соат  ўтгач намоён бўлади. 
Асаб тизими фаолиятида ўзга-
ришлар, айниқса, заҳарланиш 
учун характерли белги ҳисоб-
ланади. Бундан ташқари, сў-

лак оқиши, кўп терлаш, кўздан 
ёш оқиши кузатилади, томир 
уриши (пульс) секинлашади ва 
суст лашади, алаҳсираш (гал-
люцинация), титраш кузатила-
ди. Беморларга ўз вақтида тиб-
бий ёрдам кўрсатилса, одатда 
1-2 кундан ке йин соға йиб кета-
дилар. Аксинча, шифокорга му-
рожаат қилишмаса, ёки ўз вақти-
да даво чоралари кўрилмаса,  
беморнинг аҳволи оғирлашиб, 
баъзан бу ҳолат ўлим билан якун 
топиши ҳам мумкин.

Бозорлар ва савдо дўконла-
ридан қўзиқорин харид қилмоқчи 
бўлсангиз, гигиеник ва мувофиқ-
лик сертификатлари ҳамда ве-
теринария-санитария лаборато-
рия мутахассислари томонидан 
бериладиган маълумотномани 
талаб қилиш керак.

Шу билан бирга, дала ҳов-
лиларда, яйловларда ва ариқ 
бўйларида ўсган ҳар хил тур-
даги қўзиқоринларни истеъмол 
қилмаслик керак.

А. СОТВАЛДИЕВ,
вилоят Санитария-

эпидемиология осойишталиги 
ва жамоат саломатлиги 

бош қармаси бошлиғи

ª¡ЗИªОРИНДАН ЗА²АРЛАНИШ –  
хавфли

Айни баҳор ойларининг ёғингарчилик кунларидан 
сўнг қирадирлар, майсазорлар ва ариқ бўйлари-

да ҳар хил қўзиқоринлар кўпаяди. Лекин, ҳар қандай қў-
зиқоринни билиббилмай тановул қилиш кўнгилсиз ҳо-
дисаларга сабаб бўлиши мумкин.

Хизмат

Ўзбекистон Республикаси Президентининг 
2019 йил 28 ноябрдаги “Ипотека кредити 

механизмларини такомиллаштиришга оид 
қўшимча чора-тадбирлар тўғрисида”ги 
ПФ-5886-сон Қарори ижроси юзасидан 
Тошкент тумани, “Қизғалдоқ” МФЙси-
да ажратилган бўш ер майдонларига 

салоҳият ли инвесторларни танлаш ишла-
ри туман ҳокимлигида амалга оширилади.

Санъат мухлис-
лари, томошабин-

лар ҳар йили март ойи да 
рассомларнинг Наврўзга 
бағишланган кўргазмала-

рини интиқлик билан 
кутишади.

ºалбида
баҳор

Юқори Чирчиқ тумани марказида 
жойлашган «Китоб дунёси» савдо 

дўкони ҳар доимгидек китобхонлар билан 
гавжум. Кимдир фанга оид адабиётлардан 
харид қилса, яна кимдир эртак лар ола-
мига оид китобни сотиб олади. Айниқса, 
қўшимча дарс учун ҳар қандай адабиётни 
шу китоб дунёсидан излаб топаётган ўқув-
чилар учун  бу макон асл зиё масканига 
айланиб улгурган.

Куни кеча бир 
аёл набираси би-
лан ушбу маъри-
фат масканига ки-
риб келди. Дўкон 
ходимаси Муҳаб-
батхон Охунжоно-
ванинг айтишича, 
буви ва набира 
“Китоб дунёси”нинг 
энг фаол хари-
дорларидан экан. 
Яқиндан танишдим. Ўзини Гулбаҳор Исоқо-
ва деб таништирган аёлнинг набираси Алия 
Нуралиева 9-мактабнинг 5-синфида аъло 
баҳоларга ўқир экан. Оилавий анъанага 
кўра, Гулбаҳор опа фарзанд лари ҳамда на-
бираларининг туғилган кунида фақат китоб 
совга қиларкан.

– Хонадонимизда алоҳида китоб жаво-
нимиз бор. Турмуш ўртоғим ҳам китобхон. 
Ўзим узоқ йиллар энергетика идорасида 
ҳисобчи бўлиб ишладим. Фарзандларим 
турли касб эгалари. Барчаси бўш қолди, 
дегунча қўлига китоб олади. Чунки, ёшлик-
дан китоб га меҳр билан улға йишди. Шукрки, 
кам бўлишмади, ҳаммалари ўз йўлларини 
топишди. Бу йил яна бир набирам давлат 
гранти асосида олий ўқув юрти талабаси 
бўлди. Бу ҳам китобга бўлган иштиёқнинг 
меваси. Эртага набирам Алия нинг туғилган 
куни. Ўзи ёқтирган, севиб ўқийдиган китоб-
лардан бир нечтасини сотиб олдик. Кўриб 
турганингиздек, набирам жудаям хурсанд.  
Айтмоқчиманки,  ота- она   фарзанди  тақди-
рига лоқайд бўлмасдан, аввало, ёнида юр-
ган дўсти билан қизиқсин. Агар дўсти китоб 
ўқиса “боши оғрийдиган” болалар тоифаси-
дан бўлса, билингки, фарзандингиз ҳам тез 
кунда унга шерик бўлади. Чунки, лоқайдлик 
ҳар бир ёмон иллатнинг илдизи, – дейди 
Гулбаҳор опа.

Дарҳақиқат, гоҳида ўйлаб қоламан: 
нега, фарзандининг туғилган кунида 
сўнг ги русумдаги телефон совға қи-
лаётган ота-она ўша «ноёб матоҳ»ни 
ёнига битта китоб қўшиб олмайди? Ке-
лин-куёвларга сарпо-суруққа пулни ая-
маётган катталаримиз келин сепига оила 
маънавияти, турмуш маданияти ҳақида-
ги китоб лардан қўшиб беролмайдими? 
Мана шу оғриқларга малҳам топиш ҳам, 

малҳам бўлиш ҳам ўзимиздан…

Нилуфар ДАВИДОВА

Бу йил ҳам Ўзбекистон Бадиий академия-
сининг марказий кўргазмалар залида “Наврўз 
– 2021” деб номланган анъанавий баҳорий вер-
нисаж, Икуо Хираяма халқаро маданият карвон-
саройида аёл рассомлар ижод намуналаридан 
ташкил топган кўргазмалар очилди.

Экспозициялардаги “Табиатнинг жонла-
ниши”, “Мафтункор баҳор”, “Март палитра-
си”, “Баҳор тонги”, “Эрта баҳор”, “Назарбекда 
баҳор”, “Оқ от”, “Чорвоқ”, “Хумсон” каби ижод 
намуналари мухлисларни табиатга янада яқин-
лаштиради, киши руҳини кўтариб, бунёдкорлик-
ка чорлайди.

Ҳасан АБДУНАЗАРОВ

Ижодкор

М

халқимизни баҳор ва янгиланиш байрами –

Наврўзи олам
билан муборакбод этади.

Кўклам нафаси,

Наврўз шукуҳи йил давомида

ҳамроҳингиз бўлсин!

Реклама ҳуқуқи асосида

аърифат
АНЗИЛИ

Яна бир гал Саъдулла Сиёев билан бирга 
Ангрен тоғларига бориб, чўпонларнинг ўто-
вида тунаб қолдик. Ярим кечагача ой нурида 
ҳангомалашиб ўтирдик. Мезбонлардан бири 
инс-жинсларга ишора қилиб, тоғда кечаси 
юриб бўлмаслигини тайинлади. Ҳаммамиз 
ўтирган жойимизда, устимизга қалин кўрпа 
ёпиб ухлаб қолдик. Бир вақт ғалати, тушу-
ниб бўлмайдиган овозларни эшитгандай 
бўлдим. Аввалига эътибор бермай, кўзимни 
маҳкам юмиб, ётавердим. Овозлар тобора 
яқинроқдан эшитила бошлади. Кўрпанинг 
бир чеккасини кўтариб, аста қарасам, ёпи-
рай, бир гуруҳ алвастию ажиналар биз ёт-
ган томонга қараб, тоғнинг тепасидан тушиб 
келаётибди. Ўтакам ёрилаёзди. Ёшлигимда 
жин чалган одам тузалмайди, деган гаплар-
ни кўп эшитганман.  Нима бўлса бўлди, де-
дим-да, уларга тикилиб роқ қарадим. Баланд 
тепаликдаги илонизи сўқмоқдан уч-тўртта 
эшакда кампирлар тушиб келишяпти. Битта-
сининг қўлида чирманда. Тиринг-ти-
ринг қилиб, ёр-ёр айтаяпти. 
Шерикларимни уйғотдим. 
Билсак, кампирлар тепалик-
нинг нариги ёғидан бу ёққа 
келин тушириб келишаётган 
экан...

1988 йили Мурод Абдул-
лаев иккимиз метеостанция-
нинг махсус вертолётида 
Сергели аэродромидан кўта-
рилиб, Зомин тоғлари усти-
дан учиб ўтиб, Панжакентни 
ўнгда қолдириб, «Ҳафт кўл» 
– етти кўлни осмондан ту-
риб томоша қилдик. Бизга бу 
кўллар билан боғлиқ «Етти 
қиз афсонаси»ни айтиб беришди. Китоб га 
қўниб, бир оз дам олгач, Мироқи сув омбо-
ри томонга қараб учдик, Тўпаланг сув омбо-
рини оби-ҳаёт билан таъминлайдиган ир-
моқларга, Ҳисор тоғининг юксак чўққиларига 
суқланиб қарадик ва ниҳоят, Сариосиё аэ-
родромига келиб қўндик. Қайтишда Бойсун, 
Сангардак, Хонжизза тоғликлари, Осмонта-
лош ва Хўжапирёр чўққилари ёнидан учиб 
ўтиб, Зарафшон ва Қашқадарё ирмоқлари 
сув оладиган Северцев музлигида жойлаш-
ган об-ҳавони кузатиш станциясига қўндик, 
бу ерда илмий кузатув ишлари олиб бора-
ётган ёш мутахассислар билан суҳбатлаш-
дик. Бугун ҳам бирор бир мақоламда тоғлар 
ҳақида гап кетгудек бўлса, Арслонбоб шар-
шараси, ярим тунда чирманда чалиб, эшак-
да келин тушириб келаётган кампирлар, 
Осмонталош чўққисидан ўтганимиз, етти қиз 
афсонаси кўз ўнгимда тиниқ-равшан гавда-
ланади. 

Яна бир гал журналистика факультети-
да бизга сабоқ берган устозларимиз Сайди 
Умиров, Бойбўта Дўстқораев, Маҳмуд Сат-
торов ҳамда касбдошимиз Ғуломхон Ғафу-
ров билан Қашқадарёнинг Чироқчи тумани-
га бордик. Бойбўта ака таваллудининг эллик 
йиллигини нишонлаш баҳонасида ажойиб 
учрашувлар, ҳазил-мутойибали давра суҳ-
батлари бўлди, аския пайровлари, ҳангома-
лар авжига чиқди. Қўшни туманларга ўтдик, 
дўст-қадрдонларни йўқладик, машҳур Чи-
яли бозорини айланиб, нарх-навога қизиқ-
дик. Тўйларда қатнашиб, кўпкари томоша 
қилдик. Ёши улуғ оқсоқоллар, бахшилар, 
кайвонилар билан бўлган мулоқотларимиз-
дан олам-олам завқ олдик. Сафаримизнинг 

учинчи куни мезбонлардан бири шу учра-
шувлар баҳона умрининг охиригача қадр-
донимиз бўлиб қолган Шодмон ака Ҳожиев 
бизларни... қийғос гулга кирган бедазор га 
бошлади. Даланинг четига кигиз тўшаб, 
кўрпача ёзиб, болишларни ўмровга тор-
тиб шунақа роҳат қилдикки, буни сўз билан 
ифода қилиш қийин. Тасаввур қилинг, поёни 
уфққача бориб етган бедазордан бир эмас, 
икки эмас, элликта, балки юзта бедананинг 
ёқимли овози эшитилиб турибди. Бирининг 
овози иккинчисиникига ўхшамайди. Бири 
тин олса, бошқаси бошлайди. Худди овоз 
танлови бўлаётгандай. Умримда биринчи 
марта одам бедана овозига маст бўлишини 
кўрдим. Аммо, бу оҳ-нолаларни тушунмай-
миз, овозларидан завқ оламиз, холос. Ту-
шунганимизда эди, бу овозлар ошиқларнинг 
бир-бирларига дил рози, муҳаббат изҳори 
эканлигини, шубҳасиз, англаб етган бўлар-
дик.

Муболаға қила-
ётганим йўқ, ёшли-
гимда кўп бор гувоҳ 

бўлганман (сиз ҳам билсангиз керак) – бе-
дана овловчилар бедазорнинг бир четига 
тўр ёзиб, ўзлари сал берироққа узала ту-
шиб, қамишдан ясаган ҳуштакларида урғо-
чи какликнинг овозини қилиб, эркак каклик-
ларни жунбишга келтиришади. Бечоралар 
бу ерларда ногаҳонда пайдо бўлиб қолган 
нотаниш какликойимнинг овозига маҳлиё 
бўлиб, ўзларини ажал тўрига урадилар. Шу 
йўсинда тутилган какликларнинг кўзига кўп 
бор тикилганман. Раҳматли Соливой тоғам 
бу ишнинг роса устаси эди. Бир гал, раҳмим 
келиб, биттасини... қўйиб юборганим ҳа-
ли-ҳали ёдимда. Чунки, у пайтлари ўзим ҳам 
бўйдоқ эдим, қўшни қишлоққа қатнаб ўқир-
дик, йўлларда, тўй-томошаларда бирорта 
нотаниш «какликойим» учраб қолса, бе-
парво ўтиб кетмасдик. Шу сабабли макиён 
овозини эшитиб бедазор томон парвоз қил-
ган какликларни сўйиб, қозонга солавериш 
адолатдан эмас, деган хулосага келганман 
ўшанда...

Чироқчидаги бедазорда беданалар ово-
зига маҳлиё бўлиб ўтирар эканмиз... қўшиқ 
бошлаб юборганимни ўзим ҳам сезмай қол-
дим. «Э яшанг-е» деган овозлардан ўзимга 
келсам, раҳматли Тўхтавой чирмандакаш 
қишлоғимиздаги тўйларда айтадиган: «Оқ 
эди билакларим, кўп эди тилакларим, етти 
қат ер остида чириди суякларимни...» ай-
таяпман. Ундан кейин «Беқасам тўнлар 
кийиб...» га ўтдим. Уйғун домланинг «Авва-
ламбор севмагил эди, ўзингни ҳам мени ҳам 
қийнаб», деб бошланувчи машҳур қўшиғини 
куйладим. Ўшда ўқиб юрган кезларим, бу 
қўшиқни Бобур номидаги театр саҳнасида 
кўп бор ижро этганман. Ана ундан кейин 
раҳматли Абдуфаттоҳ бува, энди эса ҳо-

физ Умаржон акам айтиб юрадиган «Ёзи ва 
Зебо» достонига ўтдим: «Ҳақ-о, ёр айланай, 
бориб айтинг қизни боққан лолага, ҳайда-
ворсин қиз болани подага...». 

Раҳматли онам хиргойи қиладиган бир 
қўшиқ бўларди. Уни ўтган асрнинг ўттизин-
чи йилларида, ўртаҳоллар қулоқ қилиниб, 
колхоз тузиш бош ланган кезлари ёш ке-
линчаклар тўқишган. Тўла матни ёдимда 
эмас, аммо бу нола Қодир Мавлон исмли 
бемеҳр раҳбарга бағишланган исён эди. У 
ёш келинчакларни аямай далага ҳайдайди, 
тонг қоронғусидан то оқшомгача тиндирмай 
ишлатади, режани бажармаганларни дала-
дан чиқармайди. «Қамчисидан қон томади 
Қодир Мавлон, қодир эгам 
ёш жонимни сақла омон. 
Қаранг қаранг, ёнимиз-
дан кимдир ўтди, Қодир 
Мавлон қамчининг зулми 
ўтди...» 

Шу ерга келга-

нимда кўзимни очиб қарасам, Ғуломхон ҳўнг-
ҳўнг йиғлаб ўтирибди, бошқалар маҳзун. 
Ўзимнинг ҳам кўзларим жиққа ёш. Ишонинг, 
буларни ўқиётганингиз қизиқарли бўлиши 
учун ёзаётганим йўқ, ўшанда мен бедана-
лар овозига маст бўлиб, бу ёруғ дунёни бир 
мунча вақт унутган эканман. Ҳали-ҳали шу 
уч кунлик сафар таъсирида юраман. Шод-
мон ака билан яқин-яқингача борди-келди 
қилиб юрдик. Ҳар гал Қашқадарёга борга-
нимда яккабоғлик Абдусалимни, Чироқчи-
нинг Оқтўнли қишлоғида яшайдиган Шод-
мон Ҳожиевни, албатта, йўқлайман. Лекин, 
бедазор ёқасида айтган ўша қўшиқларимни 
кейинчалик бирор жойда, қаттиқ туриб илти-
мос қилишганида ҳам такрорлай олмадим.

2003 йили эди. Якшанба куни кечги пайт 
Шодмон ака қўнғироқ қилиб қолди. «Тош-
кентдаман, вақтингиз бўлса, бир гурунгла-
шайлик», деди. Дарҳол уйга таклиф қилдим. 
Иккаламиз камтарин дастурхон атрофида 
анча вақт гурунглашиб ўтирдик. Тошкентга 
ҳамиша зарур бир иш билан келадиган, вақти 
тиғиз Шодмон ака, бу гал асло шошилмасди. 
Дастурхонга яна бирор егулик қўяйин десам, 
кўнмайди, «Ҳай, бир ҳангамала-ши-иб ўти-
рибмиз-да», дейдида, «Ҳа, бир латифангиз 
бор эди, ўшани айтинг», дейди. Айтаман, ми-
риқиб кулишамиз, «Яна биттаси бор эди-я», 
дейди, давом этаман. Вақт алламаҳал бўлиб 
кетди, Шодмон ака сира шошилмай, кўнглини 
ёзиб, суҳбатимиздан завқ олиб, баъзи лати-
фаларимни ўзича қайтариб ўтираверди. Кўнг-
лимга: «Бир гаплари бор-у, лекин айта олма-
яптилар-да», деган фикр ҳам келди. Ниҳоят, 
дастурхонга фотиҳа ўқидик. Ўтган йилги тўйда 
улгурмай қолган тўнни елкаларига ташладим. 
Хайрлашдик. Орадан кўп ўтмай, Чироқчидан 

совуқ хабар келди: «Шодмон Ҳожиевич олам-
дан ўтдилар...».

Шодмон ака оддий бир ташкилотнинг 
оддийгина раҳбари эди. Аммо, эл-юртда бе-
қиёс ҳурмати борлигига кўп бор гувоҳ бўл-
ганман. Чияли бозорида уни кўрган одамлар 
«Раис бува», деб қўлини олар, муаммолари-
ни тўкиб солишарди. Журналист сифатида, 
инсон сифатида ҳам, мен Шодмон акадан 
кўп нарса ўрганганман...

Ўзбекистон халқ шоири Нормурод Нар-
зуллаев билан бирга кечган саёҳатларимиз-
ни эсламасам бўлмас. У киши сабаб бўлиб, 
Қашқадарёдан орттирган қадрдонларимни 

санасам, бир саҳифага сиғмай-
ди. Самарқанд ва Бухорода ҳам 
шундай. Албатта, саёҳатлар чоғи 
кутилмаган, дилни ранжитадиган, 
кўнгилни совутиб юборадиган ҳо-
латлар ҳам бўлади. Бир гал во-
дий қиш лоқларидан бирида сув 
талашиб, бир-бирига ташланаёт-
ган икки қўшнига дуч келиб қол-
дим. То ҳануз бирор нарса ёзиб 
ўтирсаму, «Фалончи жаҳл отига 
минди» ёки «Пистончининг жаҳли 
чиқиб кетди», деган жумла келиб 
қолса, кўз ўнгимда ўша – сув та-
лашаётган қўшниларнинг ташқи 
қиёфаси гавдаланади ва мен... 
мақоланинг давомини равон ёзиб 
кетавераман.

Ёшлар газетасида ишлаб 
юрган кезларим, таҳририятнинг 
топшириғига биноан Сариосиё 
туманига бориб, илғор маккажў-
хорикор Ўлмасхон Ёрова тўғриси-
да очерк ёзиб келиш топшириғи-

ни олдим. Самолётда Душанбе шаҳригача 
бордим. Вақт кеч бўлиб, бу ердан Сариоси-
ёга қатнайдиган охирги автобусга улгурма-
дим. Такси ёллашга тўғри келди. Ҳайдовчи 
йигит: «Армиядан қайтиб келаётган битта 
солдат бор, ҳозир келади, хўб десангиз, ик-
ковингизни айтган манзилингизга ташлаб 
қўяман», деди. Рози бўлдим. Аммо, йўлда 
умримнинг охиригача ёдимдан чиқмайди-
ган воқеа юз берди. Солдат йигит нашаванд 
экан, ҳозир келаман, деб кетиб, бир жойда 
бу заҳри қотилдан кўпроқ истеъмол қилган 
экан, ярим йўлга етганимизда жазавага ту-
шиб, оғзидан оқ кўпик келиб, ўзини уёқ-бу 
ёққа ура бошлади. Ушламасанг, машинадан 
тушиб кетиши ҳеч гап эмас. Ҳайдовчи ик-
кимиз жон ҳолатда унга ёпишамиз, у бўлса 
туриб-туриб рулга ёпишади. Тун қоронғуси-
да йўлдан адашиб кетдик. Деярли қуриб ёт-
ган бир сойнинг ўртасига борганда машина 
ҳам, солдат ҳам ўчди. Шу ерда тонг оттирдик. 
Қолганини ёзиб ўтирмай, гиёҳвандлик балоси 
тўғрисида мақола ёзсам ёки маъруза ўқисам, 
ўша солдат йигитнинг жазаваси менга ёр-
дамга келади.

Журналист учун хизмат командиров-
каларида, дўст-қадрдонлар билан саёҳат-
га чиқиб, юрт кезиш, авваллари кўрмаган 
жойларни кўриш, янги суҳбатдошлар билан 
мулоқотда бўлиш катта аҳамиятга эга. Бир 
жойда мудом ўтириш, деярли бир хил кун 
тартиби, бир хил суҳбатдош лар, бир хил 
мавзу бора-бора фикр чўғини пасайтиради. 
Ҳақиқий ижодкор ҳар қандай кутилмаган ҳо-
латдан, нохуш вазият дан бемалол чиқиб ке-
тади ва... фойда ҳам қилади.

Аҳмаджон МЕЛИБОЕВ


